
 

 

PROGRAMA DO IX FESTIVAL DE CINE DE ROCA 

VENRES 25 DE NOVEMBRO   

• 18.30h. Apertura de portas. Igrexa de San Xiao de Roca, Guitiriz.  

• 19.30h. Inauguración. Presentación da IX edición do Festival de Cine de Roca.  

• 19.40h. Pregón a cargo de Inés López López. Escritora lucense con raíces en Roca.  

• 20.00h. Rolda de intervencións: Galiza con Kepa Junkera. 

- Alfonso Blanco Torrado, presidente e fundador da Asociación Cultural Xermolos, 

organizadora do Festival de Pardiñas.  

- Diego Cabaleiro, director do grupo de pandereteiros da Asociación Cultural Folclórica O 

Fiadeiro de Vigo.  

- Outras intervencións.  

20.50h. Proxección da reportaxe do XXXIII Festival de Pardiñas (2012), de Suso Pena – Foto Suso, con 

gravacións do directo de Kepa Junkera.   

• 21.00h. Proxección: ‘Berpiztu’. Preestrea en Galiza do documental que repasa parte do enorme 

legado e que dá a coñecer a historia de superación do pioneiro trikitilari Kepa Junkera, 

dirixido por Fermín Aio. Estrea en cines 2 de decembro.  

 

 
 

 

• 23.00h. Ruada na palleira de Galicia Rural. Bar con magosto, petiscos e música en directo. Trae o 

teu instrumento.  

 



SÁBADO 26 DE NOVEMBRO  

 

• 18.30h. Apertura de portas. Igrexa de San Xiao de Roca, Guitiriz.  

• 19.30h. Concurso de curtametraxes: sección de curtametraxes galegas.  

 

- O Fiadeiro presenta: 25 anos fiando // 2022 // Dirección: Rafa Crespo // 19’ // Vigo 
 

 Sinopse 

É unha produción audiovisual chea de simbolismo e valor etnográfico. Unha mestura 
de documental e ficción co obxectivo de transmitir ao espectador as experiencias do 
estilo de vida folclórico. Esta é a razón pola que as actrices e actores non son 
profesionais da industria cinematográfica. O elenco inclúe a persoas de diferentes 
idades vinculadas á Asociación Folclórica Cultural O Fiadeiro. Son os encargados de 
representar, coas súas experiencias, os 25 anos da asociación. As imaxes e a música 
intégranse perfectamente para crear unha atmosfera envolvente na que xurdirán 
preguntas e reflexións e evolucionarán na mente do espectador. 

 
- Xorima // 2022 // Dirección: Sofía Naseiro // 30’ // Vilalba 

Sinopse 
Despois de corenta anos, reunimos aos compoñentes orixinais do lendario grupo de 
folk Xorima, un dos grupos máis influentes da súa época, para reivindicar a súa 
importancia na historia do folk galego. O grupo Xorima xurdiu dun impulso, das ganas 
de saír ao mundo duns rapaces moi novos de Vilalba, nunha época e nun contexto 
social no que a cultura galega comezaba a renacer despois da represión da ditadura. 
O documental Xorima quere contarvos a historia da gran aventura das súas vidas. 

 

 

 

• 20.30h. Concurso de curtametraxes: sección de curtametraxes internacionais.  

 

- Malakooti // 2020 // Dirección: Javier Gómez Bello // 8’ // Austria, España 

 Sinopse 

Anahita é unha cantante de ópera iraniana. Debido á prohibición que existe no país 

para ser cantante solista, aos 20 anos decide abandonar o seu país para perseguir 

o seu soño. 

 

 

 

 

 

 



- Crema dura, quemadura // 2021 // Dirección: Ana Apausa Veneros // 4’ // Granada 

Sinopse  

Videopoema realizado no barrio granaíno de Albayzín que, en ton erótico, narra o 

desexo de encontro entre a voz poética e o obxecto do mesmo que se xuntan, 

sepáranse, bailan, míranse, atravesados pola idea do barrio: as súas rúas, as súas 

prazas, as súas casas; e acompañados por unha guitarra flamenca. 

 

 

- Cientos de intentos // 2022 // Dirección: Adrián Pachón // 9’ // Catalunya 

Sinopse 

Un home que non ten sorte no amor recibe o seu primeiro Match. Unha muller á 

que non lle foron ben as cousas tamén recibe un Match. Ambos se prepararán 

para ver se esta vez atopan o amor definitivamente. 

 

 

 

- Maldita. A Love Song To Sarajevo // 2022 // Dirección: Raúl De La Fuente Calle e Amaia 

Remírez // 27’ // Bosnia e Herzegovina, España  

Sinopse 

O seu Deus é o Amor. A súa patria a Terra. O seu xénero? humano. En Maldita. A 

love song to Sarajevo, Bozo Vreco, o máis revolucionario dos artistas dos Balcáns 

cántalle á vida, á superación e á historia de amor entre dúas cidades, Sarajevo e 

Barcelona, que se souberon atopar en momentos difíciles para non dicirse adeus 

xamais. 

 

 

- Bésame mucho // 2018 // Director: Fernando Oliva Cruz // 11’// Siero, Asturies  

Sinopse 

A historia dun ancián para quen o tempo, a morte ou a soidade non son escusa para 

esquecer e que ten a marabillosa capacidade de revivir o seu pasado. 

 

 

 



- Uno más // 2022 // Dirección: Ángel Torrego Valdivieso // 3’ // España 

Sinopse 

Juan, un mozo en cadeira de rodas, quere aprender a bailar como o resto dos seus 

compañeiros. Algúns non entenden como pode querer intentalo, outros apóiano.  

 

 

 

- En el balcón de mi dama // 2021 // Dirección: Alfonso Abad // 4 ’// Palencia 

Sinopse 

Dous tipos duros acoden a un pobo para roldar a unha dama, parece que 

queren enfrontarse nun duelo, pero sacan das fundas que levan uns 

instrumentos. Roldan á dama para que elixa entre un dos dous ou entre os 

demais músicos, ela non elixe, vaise con todos a unha adega tradicional 

castelá e rematan tendo todos unha gran festa con comida e viño. 

 

• 22.00h. Entrega de premios do concurso de curtametraxes.  

• 22.30h. Ruada na palleira de Galicia Rural. Bar con magosto, petiscos e música en directo coa 

actuación de Branca Villares e Proxecto Consoante (formato reducido). Trae o teu instrumento.  

 

 

 

 

 

 

 

 

Organiza:  

 


